
Annotatsiya

Ushbu magolada O‘zbekistonda yengil sanoatining tarmog‘i bo‘lgan to‘gimachilik sanoatining rivojlanishi uchun
mutaxassis kadrlarga bo‘lgan ehtiyojni to‘ldirish masalalariga e’tibor qaratilgan. Mamlakat iqtisodini rivojlanishida Buxoro
to‘gimachilik sanoatining alohida o‘rni mavjudligi va malakali mutaxassislarning, shu jumladan, to‘gimachilik sohasida
xotin-gizlarning muhim o‘rni mavjudligi va ularni malakasini oshirish borasida Ozbekiston viloyatlarida tashkil etilgan
to‘gimachilik fabrikalarida tajriba orttiish masalalari bayon etilgan. Shu bilan birga Buxoroda yengil sanoat
texnikumlarining va oily dargohlarning ochilishi tarixi hagidagi ma’lumotliar keltirib o'tilgan.

AHHOMauus

B 0aHHOU cmambe paccmMampusaromcs 80MpoChk! 80CMONHEHUsT nompebHocmu & crieyuanucmax 8 kadpax Ons
passumusi MeKCmusibHOU  MPOMbIW/IEHHOCMU, Komopas Aefsiemcsi 0mpacsblo  /1e2KoU  MPpOMbIWIeHHOCMU
Y3bekucmaHa. Hanu4due ocoboli ponu mekcmurbHoU rpombiwneHHocmu Byxapbl 8 pazgumuu 3KOHOMUKU cmpaHbl U
8a)kHasi posib Keanuguuupo8aHHbIX Creyuanucmos, 8 MoM YUC/e XeHWUH 8 MmeKCcmusbHOU MPpOMbIWIeHHOCMU, a
makxe 6ornpockl npuobpemeHusi onbima Ha meKcmuribHbIX ¢habpukax, c030aHHbIX 8 peauoHax Y3bexkucmaHa,
OMHocUmMerbHO ornucaHa ux Keanugukauusi, a makxe 0aHbl cgedeHusi 06 ucmopuu omKpbIMus MexXHUKYMo8 rie2kol
MPOMbIWIEHHOCMU U cemeliHbiX WwKoi 6 byxape.

Abstract

This article focuses on the issues of filling the need for specialist personnel for the development of the textile
industry, which is a branch of light industry in Uzbekistan. The existence of a special role of the Bukhara textile industry
in the development of the country's economy and the important role of qualified specialists, including women in the textile
industry, and the issues of gaining experience in the textile factories established in the regions of Uzbekistan regarding
their qualification are described. At the same time, information about the history of the opening of light industry technical
schools and family schools in Bukhara is given.

Kalit so‘zlar: Buxoro, to‘gimachilik, xotin-qizlar, ip-gazlama, hamkorlik, fabrika, loyiha, paxta, majburiyat,
mutaxassis, ishlab chigarish.

Knro4deeble cnoea: byxapa, mexkcmurb, XeHWUHbI, NpsdeHue, Koorepauyus, ¢habpuka, npoekm, XIIOMoK,
obs13amenibcmeo, crieyuanucm, npou3eodcmao.

Key words: Bukhara, textile, women, spinning, cooperation, factory, project, cotton, commitment, specialist,
production.

KIRISH

Buxoroda to‘gimachilik sanoatining tarixiy ildizlari tabiiyligi va pishiqgligi bilan ajralib turgan
“Zandanacha” matolariga borib tagaladi. Ota-bobolarimizning to‘gimachilik sohasidagi ish uslublari
va tajribalari Buxoroda to‘gimachilik sanoati rivojiga turtki bo‘lgan. XIX asrning ikkinchi yarmi va XX
asrning 70-80-yillarida O‘zbekiston va Buxoroda tarixiy taraqgiyot jarayonida hunarmandchilik,
tadbirkorlik va savdo-sotiq sohasida orttirilgan tajribalar yirik to‘gimachilik sanoatining taraqqiyotiga
olib kelgan. Viloyatlarda to‘gimachilik fabrikalarning qurilishi va ishga tushirilishi mahalliy aholining
ish bilan ta’minlanishiga va iqtisodiy salohiyatning ko‘tarilishiga olib kelgan. To‘gimachilik sohasida,
albatta, xotin-gizlarning o‘rni katta. Iplarni yigirishda va bo‘yashda, so‘ngra mato holiga keltirishda
ularning mehnatining samarasi yugori bo‘lgan. To‘gimachilik sanoatida ishchilar sonini yuz foiz deb
olsak, shundan yetmish foizi xotin-gizlarni tashkil etadi. Asosan, yengil sanoat og‘ir sanoatdan
fargliroq bo'lib, to‘gimachilik sanoati aholi yashash joyi ekologiyasiga zararli jihatlari bo‘Imaganligi
sababli aholi istigomat gqiladigan hududlarda tashkil etilgan. Xotin-gizlarning ish bilan
ta’minlanishida ham Buxoro to‘gimachilik fabrikasining ahamiyati o‘rinlidir.

ADABIYOTLAR TAHLILI VA METODOLOGIYA

Maqolada O‘zbekistonning to‘gimachilik sanoati taraqgiyotida Buxoro to‘gimachilik
fabrikasining tashkil etilishi va xotin-gizlarni yengil sanoat sohasida tajribasini orttirish va ishchi
kadrlar tayyorlash tarixi va o‘rni haqidagi ma’lumotlar bir gator adabiyotlar va ilmiy ishlarni ilmiy
hamda metodologik tahlil gilgan holda bayon etilgan. Tarixiy tadgigotlar, jumladan,
O.A.Suxaryevaning kitobida Buxoro hunarmandlari to‘gimachilik taraqgiyotiga muhim hissa
go‘shgan hududlardan biri ekanligi ko‘rsatib o‘tilgan bo‘lsa, S.Soliyev, K.Qosimov, F.lsxakov,
A.Azizxonov, |.Raxmatov, A.Uralov va D.Babajanova dissertatsiyalarida ikkinchi jahon urushidan
keyingi vyillarda to‘gimachilik sanoatining vatanimiz taraqgiyotidagi o‘rni, Buxoro ip-gazlama
kombinati faoliyatidagi ishlab chigarishning igtisodiyotdagi mavgeyi va to‘gimachilik sanoati rivoji
uchun mutaxassis kadrlar tayyorlash va xotin - gizlarning o‘rni kabi masalalarga e’tibor garatilgan.

NATIJA VA MUHOKAMA

Buxoro ip-gazlama kombinatida ishlab chigarish faoliyati yuqori bo'lishi uchun salohiyatli va
yetuk ishchi xodimlarni tayyorlashga juda katta samarali ishlar qilingan. O‘zbekiston Yengil sanoat
Vazirligining 1971-yil 17-dekabr 514-ragamli buyrug‘i asosida, 1972-yil 21-iyuldan ikki yilga
Toshkent to‘gimachilik kombinatiga 47 kishi o‘qish va ishlab chiqgarish amaliyotida gatnashib tajriba
orttirish uchun yuborildi, mazkur buyruq asosida 1972-yil 17-fevralda 15 nafar yoshlar bir yilga 7-
kasb-hunar bilim yurtida o‘qib, Farg‘ona viloyatidagi to‘gimachilik kombinatida tajriba orttirish uchun
yuborilgan.[1]

Farg‘ona viloyatidagi 7-kasb-hunar bilim yurtidan 1972-yil 18-iyuldan 25-dekabrgacha 11
nafar kishi amaliyot o‘tash uchun Buxoro ip-gazlama kombinatiga kelgan. 1972-yil 20-iyulda bir
yilga 110 kishi Farg‘ona viloyatiga 7-kasb-hunar bilim yurtida o‘gish uchun yuborilgan.

Buxoro ip-gazlama kombinatini qurilish ishlari shiddat bilan ketayotgan bir vaqtda malakali
kadrlarni tayyorlash uchun 1972-yilda Buxoro shahrida kombinat negizida 100-sonli texnikum
ochilgan. Texnikum o‘quvchilaridan 11 kishi Toshkent to‘gimachilik kombinatiga ish o‘rganishga
yuborilgan. Ularga 72 rubl (so‘m) oylik to‘langan. 1979-yilgi hisobotlarga ko‘ra ta’'lim muassasasi
o'z faoliyati davomida 2370 tadan ortiq yosh malakali kadrlarni tayyorlab bergan, ular Buxoro ip-
gazlama kombinatida oz amaliyotlarini otab, texnikumni tamomlagach esa shu yerda ish
faoliyatlarini davom ettirganlar.[2]

Kombinat direktori U.Umarbekov tomonidan 1973-yil 26-dekabrda Namangan to‘gimachilik
kombinatiga bir yil muddatga o‘quv mashg‘ulotlarini tajribada qo‘llash uchun 19 kishi yuborilgan,
ularga har oy 45 so‘'m maosh to‘langan.

Toshkent Politexnika institutining Buxoroda kechki umumtexnika fakulteti o'z faoliyatini
1959-yildan 1972-yilgacha davom ettirib, 1972-yildan boshlab Toshkent Politexnika institutining
filialiga va 1978-yildan Buxoro ozig-ovgat va yengil sanoat texnologiya institutiga aylantirilgan.
Institutda To‘gimachilik va yengil sanoat fakulteti 1979-yilda tashkil etilgan bo'lib, o‘quv jarayonlarini
takomillashtirish uchun amaliyotlar tajribali ustozlar boshchiligida Buxoro ip-gazlama kombinatida
amalga oshirilgan. 1979-yildan “To‘quvchilik”,”Yigiruv” mutaxassislari bo‘yicha malakali kadrlar
tayyorlangan bo‘lsa, 1982-yildan boshlab “Tikuvchilik mahsulotlari texnologiyasi”, "Yengil sanoat
mashina va apparatlari” mutaxassislari bo‘yicha to‘gimachilik sanoatini turli tarmoglarini
rivojlantirish uchun malakali kadrlar tayyorlashga kirishilgan. To‘quvchilik sohalarini rivojlantirish
uchun Moskva davlat dizayn va texnologiya universiteti va Ukraina institutlarida chop etilgan o‘quv
adabiyotlari va jurnallar bilan fakultet hamda kafedralarning fondi boyitilgan.[3]

To‘gimachilik sohalari bo'yicha mamlakatimizning ko‘plab ishlab chigarish korxonalari bilan
alogalar ofrnatilib, malakali kadrlar tayyorlab kelingan va hamkorlik sharthnomalari tuzilgan.
Jumladan: Toshkentdagi “Yulduz”, "Qizil tong”, "O‘zbekiston”, "Qunduz” Qarshidagi “Sanam”,
Samargand shahridagi “8-mart”, Urganchdagi “Tikuvchi’, Olot, G'ijduvon, Vobkent tumanlaridagi
to‘gimachilik korxonalari bilan hamkorlik alogalari o‘rnatilgan va mutaxassislar tayyorlab berganligi
ahamiyatli bo‘ldi.

Kombinatda ishchi va muhandis-texnik xodimlarning ilmiy-texnikaviy bilimini yuksaltirishga
katta e’tibor garatilgan. Faqgat o‘n birinchi besh yillikning to‘rt yilida ilmiy-texnika jamiyati a'zolari
soni 2,2 barobar oshgan. [4]

Birinchi yigiruv fabrikasi birinchi yigiruv sexi to‘quvchisi R.Esanova, usta yordamchisi
A.Teshayev, yigiruvchi R.Nazarova, to‘quvchi |.Rahmatova va boshga ko‘plab ilg‘or ishchilar
ishdan ajralmagan holda o‘gishni davom ettirganlar.

1979-yil davomida 5000 dan ortiq maktab o‘quvchilari kombinat rabariyati tomonidan
kombinat bilan tanishtiriigan. 1979-yil 15-25-may kunlari shahar maktablarining 1980 nafar
o‘quvchilari ota-onalari bilan birga kombinatga sayohat (ekskursiya)ga kelishgan. Ushbu yilning 11-
maydan 9-iyuligacha bo‘lgan yozgi ta’tiida kombinatda 600 kishilik katta yoshdagi maktab
o‘quvchilari va talabalar guruhi kombinatda amaliyot o‘taganlar.

Kadrlar tayyorlash borasida 1982-yilda 1003 xotin-gizlar maxsus kurslarda ishchilarning
malakasini oshirish uchun amaliyotdan o‘tkazilgan. 468 nafar yangi ishchilar individual usulda
o‘gitilgan. Sanoat-texnika kurslarida 1982-yilda 400 kishi oz malakasini maxsus maqgsadli
kurslarda oshirdi. 1982-yil ishlab chigarish bo‘yicha ko‘p sonli yigiruvchilar, to‘quvchilar turli
tanlovlarning g‘oliblari bo‘lishdi. Maktab bitiruvchilaridan reja asosida 400 kishi ishga olindi. 1982-yil
xotin-qizlardan 301 nafar yigiruvchi, 481 nafar to‘quvchi, biriktirilgan usta(master)lar 73 kishi, 148
nafar kir yuvuvchi faoliyatlari yo‘lga qo‘yilgan. [5]

Shuningdek, 180 nafar xotin-qgizlarga urnak sifatida, to‘qimachilik kombinatining yigiruvchisi
korxonaning ilg‘or ishchisi B.D.Istamova fidoyilik bilan mehnat gilgan. B.D.Istamova Buxoro ip-
gazlama kombinati ishga tushiriigan dastlabki kunlarda ishga kirgan. Kasb-hunar bilim yurtini
tamomlagach, mehnatsevarlik va to‘gimachilik kasbiga mehr ko‘rsatish xislatlarini jalb gilgan.
Meyor bo'yicha ish vaqgtidan oqilona foydalanish, ilg‘or tajribalarni tezkorlik bilan qo‘llash, xizmat
ko‘rsatish sohasini kengaytirish va tashabbuslarini go‘llab-quvvatlash, belgilangan rejani ortig'i
bilan bajarish uchun kuch-qudratini ayamay, topshirigni 130-140 foizga bajarib, fagat a'lo sifatli
mahsulotlar ishlab chigarishga erishgan.

1976-yil 14-mayda 19 yoshda ishga kirgan Salomova Roxila Salimovna to‘gimachilik
kombinatida 1976-2000-yillar oraligida Buxoro to‘gimachilik kombinatida ishlagan. Buxoro ip-
gazlama kombinati kadrlar bo‘limi boshlig‘i O.F.Kenjayevaga ishga kirish hagida ariza yozgan.
Kombinat direktori A.l.Ismoilov ishchi gizlarning fabrikaga kerakligini ta’kidlagan.[6] Birinchi yigiruv
to‘quv fabrikasida ip yigiruvchi bo‘lib ishga gabul gilingan. 1976-yildan 1979-yilgacha fabrikada ip
yigiruvchi bo'lib ishlagan. 1979-yil Buxoro ozig-ovgat va yengil sanoat texnologiyalar instituti
“To‘gimachilik va yengil sanoat” fakultetiga kombinat tomonidan bilimli va to‘gimachilik sirlarini
puxta egallagan xotin-gizlarni o‘gishga yuborilgan. Salomova Roxila Salimovna ham imtihonlarni
topshirib, 1979-yil To‘gimachilik va yengil sanoat fakulteti talabasi bo‘lgan. To‘quvchilik va
yigiruvchilik sohalari bo‘yicha o'z kasbiy mahoratini kechki ta’limda o‘qib fabrikada ishlab,
Buxoroning to‘gimachilik sanoati salohiyatini oshirishda xizmat ko‘rsatgan. 1985-yildan boshlab,
birinchi yigiruv fabrikasida ma’lumoti va igtidoriga gqarab usta (master) darajasiga ko‘tarilgan. [7]

1979-yil 10-iyun “Sanoat xodimlari kuni” bayramida R.Salomova, G.Po'latova,
M.Rahmatova va B.Axmedovalar besh yillik rejani 115-120 foiz oldindan bajarganlari va mahsulot
sifatiga e’tibor berganligi uchun mukofotlangan. [8]

Martiya Ahmadova 1955-yil 8-martda Buxoro viloyatining Buxoro tumanidagi “Arabxona”
gishlogida tug‘ilgan. Mehnat faoliyatini 1973-yilda Buxoro to‘gimachilik fabrikasida oddiy ip
yigiruvchi sifatida ish boshlab, yillar mobaynida bu sohada yangiliklarga intilib bir vagtning o‘zida bir
necha dastgohlarni chaqgonlik bilan boshgarib mehnat gilgan. Farg‘onadagi 7-kasb-hunar bilim
yurtida o‘qib tajriba orttirgan. Bitta dastgohda 336 ta urchuq bo‘lib bir urchugda aylanayotgan ip
uzilmasligi va mato sifatiga zarar yetmasligi kerakligini his qilib ishlashgan. Iplarning yo‘g‘on-
ingichkaligiga garab, satin, chit kabi turli gazlamalar to‘gilgan va nagshlar bosilib, iste’'molga
chigarilishida o‘z hissalarini go‘shishgan.[9] Bu davlatimiz va kombinat rahbariyati tomonidan
munosib baholangan. 1996-yilda “Mehnat shuhrati” ordeni bilan 1999-yilda “O‘zbekiston
Qahramoni” unvoni bilan taqdirlangan.

1986-yil 23-may O‘zbekiston SSR Yengil sanoat vazirligining birlashma, korxona va
tashkilot ishchilari, injener texnik xodimlarini “O'n birinchi besh vyillik” topshiriglarni bajarishdagi
muvaffagiyatlari uchun orden va medallar bilan mukofotlash to‘g‘risidagi farmoniga binoan “Hurmat
belgisi” ordeni bilan mukofotlangan KPSS XXV syezdi nomidagi to‘gimachilik kombinati xodimlari:
Zaripova Zubayda Asadovna (to‘gimachilik kombinati masteri), Ismatova Chinni Salimovna
(o‘rovchi), Safarova Gulnora Sharifovna (master), Temirova Zuhra Rajabovna (Gfijduvondagi

yigiruv-to‘quv fabrikasi yigiruvchisi), Ergasheva Nodira Navro‘zovna (to‘quvchi), Jumayeva Halima
Jo‘rayevna (to‘quvchi), Qo‘ldoshev Qayim Shomurodovich (yigiruvchi), Soatova Robiya Xojiyevna
(tarov mashinasi operatori) va bir gator to‘quvchilar, kalava bo‘yoqglovchilari, master yordamchilari
“Shavkatli mehnati uchun” medali bilan tagdirlanganlar. [10]

Jami filiallar bilan birgalikda kombinatda 1980-yillarda 12 ming 320 kishi mehnat gilgan,
shundan 58 foizi ya’ni 7 mingi xotin-gizlarni, 2,5 mingi yoshlarni tashkil gilgan. Yoshlar o‘qgish bilan
bir gatorda fabrikada mehnat qgilishgan. Shundan 18 yoshgacha bo‘lganlar 279 kishini (2,5 foiz), 30
yoshgacha 10 ming 749 kishi (90 foiz), 30 yoshdan kattalar 142 kishi (3,5 foiz)ni tashkil gilgan.
Xodimlarning o'rtacha yoshi 23 yosh bo'lib, ko'p millat vakillari birgalikda mehnat qilgan.
To‘gimachilik kombinati o‘quv muassasalarining amaliyot o‘taydigan joyi hisoblanganligi bilan
muhim ofrin va mavgega ega boflsada kadrlar muammosini kun tartibiga qo‘yilganini quyida
keltirilgan misollardan bilish mumkin.[11] 1986-yildan 1989-yilgacha korxonadagi muhandis-texnik
xodimlar soni 950 dan 962 kishiga, umumiy ishchilar soni 12250 dan 13500 kishiga ko‘paygan.
To‘gimachilik sanoatida ishlaydiganlarning yetmish foizi xotin-gizlarni tashkil etgan.[12]

XULOSA

Xulosa o‘rnida shuni ta’kidlash kerakki, ko‘p millatli buxoro xalgi to‘gimachilik sanoati
korxonasida ish tajribasini orttirdi, aholi ish bilan ta’'minlangan. Kombinat homiyligida ko‘pgina bilim
yurtlari, maktablar, tibbiyot maskanlar va madaniy maskanlar tashkil etilgan. Kombinat ishchilari ish
tajribasini orttirish uchun respublikaning turli viloyatlaridagi to‘gimachilik fabrikalariga amaliyotga
yuborilgan. Hattoki yozgi uch oylik ta’tida talabalar, maktabning yuqori sinf o‘quvchi gizlar
fabrikada ishlab tajriba ortirish bilan birga ularga hag ham to‘langan. Turli millat vakillari Buxoro
to‘gimachilik kombinatida ishladilar. Buxoro viloyatida to‘gimachilik sanoatining tashkil etilishi
natijasida ko‘p joylar obodonlashtirildi, oliy dargohlar, texnikum va maxsus kurslar tashkil etilgan,
va 0z mehnatlari bilan Buxoro to‘gimachilik sanoatini salmog‘ini oshirishga hissalarini qo‘shganlar.

